
Kalaallit Nunaanni aalisarnermi pisarineqartut isumalluutinik atuinermut akitsuutaat pillugit 

Inatsisartut inatsisaata allanngortinneqarneranik Inatsisartut inatsisaat. 

Aningaasaqarnermut Nunamullu Namminermut Naalakkersuisoq 

 

Siullermeernera 

Naalakkersuisut sinnerlugit Kalaallit Nunaanni aalisarnermi pisarineqartut isumalluutinik atuinermut 

akitsuutaat pillugit Inatsisartut inatsisaata allanngortinneqarnissaanut inatsisissatut siunnersuut 

saqqummiussaat Naleqqamiit imatut oqaaseqarfigissavarput. 

Nunatsinni aalisarnermi aalisakkat pisarineqartut isumalluutinik atuinermut taallugit akitsuutaat ulloq 

1. januar 2018-imi atuutilersissimasaat uani inatsisissami aaqqiissuuteqarfiginissaa 

naleqqussaqqillugu siunnersuummi pineqarpoq. 

Nunatsinni suliffeqarfiit inuillu aalisakkanik tigooraasut akitsuummut ilanngaassisussaatitaasut 

taamatullu akitsuummik akiliisussaatitaasut akitsuummik tigooraanerminnik nalunaarsuineranut 

atatillugu akiliutaasut il.il. nalunaarutiginninnermut tunngavissaatinneqartut pillugit manna tikillugu 

aalajangersakkat inatsimmi 2018-imi peerneqarnissaat inatsisissami aaliangersarneqarput. Taamatut 

peerneqarneranut akileraaruserinermik ingerlatsineq pillugu inatsisaani  

Taamatut peersisimanermi allaffissornikkut nakkutillinermilu ingerlatsinermi pisariaqanngitsutut 

isigineqarsimasup § 59 naapertorlugu paasissutissanik attuumassuteqartunik pissarsisinnaanermut 

periarfissaqareernera toqqammaviuvoq. 

Maannakkut erserpoq nakkutilliinermi taakku pissarsiariniartarneri aporfeqarlutik ajornakusoortoq 

ingerlaavartumik akitsuummik nakkutillinissaq allaat ajornakusuulersimalluni. 

Naleqqamiit naleqqussaaqqittariaqarneq pissusissamisoortutut isigaarput aammalu aalisartut 

tunisinerminni ataavartumik takusinnaasariaqarpaat akitsuutinut akiliuteqartarneq. 

Inatsisitigut periarfissaqarluarnissaq tunngavigalugu naleqqussaanerummat inatsisissatut siunnersuut 

suliaasoq Naleqqamiit taperserlutigu taamatut oqaaseqarfigaarput  


